
A.L. 264 tal-2017

ATT DWAR IR-REGOLATUR GĦAS-SERVIZZI TAL-
ENERĠIJA U L-ILMA

(KAP. 545)

ATT DWAR L-AWTORITÀ GĦAT-TRASPORT F’MALTA
(KAP. 499)

ATT DWAR IL-BASTIMENTI MERKANTILI
(KAP. 234)

Regolamenti tal-2017 li jemendaw ir-Regolamenti dwar il-Kwalità 
tal-Karburanti

BIS-SAĦĦA tas-setgħat mogħtija bl-artikolu 37(1) tal-Att dwar
ir-Regolatur għas-Servizzi tal-Enerġija u l-Ilma, u bis-saħħa tas-
setgħat mogħtija bl-artikolu 43 tal-Att dwar l-Awtorità għat-Trasport
f’Malta u bl-artikolu 374 tal-Att dwar il-Bastimenti Merkantili, il-
Ministru għall-Enerġija u l-Immaniġjar tal-Ilma u l-Ministru għat-
Trasport, Infrastruttura u Proġetti Kapitali, wara konsultazzjoni mar-
Regolatur għas-Servizzi tal-Enerġija u l-Ilma, u l-Awtorità għat-
Trasport f’Malta, għamlu dawn ir-regolamenti li ġejjin:-

Titolu u bidu 
fis-seħħ.

L.S. 545.18.

1. (1) It-titolu ta’ dawn ir-regolamenti hu Regolamenti tal-
2017 li jemendaw ir-Regolamenti dwar il-Kwalità tal-Karburanti u
għandhom jinqraw u jinftiehmu ħaġa waħda mar-Regolamenti dwar il-
Kwalità tal-Karburanti, iżjed ’il quddiem imsejħa "ir-regolamenti
prinċipali".

(2)  Dawn ir-regolamenti jittrasponu l-Artikolu 1(7)(a) u l-
Artikolu 1(7)(b) tad-Direttiva (UE) 2015/1513.

(3) Dawn ir-regolamenti għandhom jidħlu fis-seħħ fl-10 ta’
Settembru 2017.

Jemenda r-
regolament 6 
tar-regolamenti 
prinċipali.

2. Ir-Regolament 6 tar-regolamenti prinċipali għandu jiġi
emendat kif ġej:

 (a)  is-subregolament (1) tiegħu għandu jiġi sostitwit
b’dan li ġej:

"(1) Ir-Regolatur għas-Servizzi tal-Enerġija u l-Ilma
għandu jiżgura l-konformità mar-rekwiżiti tar-regolamenti
4 u 5, fir-rigward tal-kombustibbli petrol u diesel permezz
tal-metodi analitiċi imsemmija fl-Iskedi I u II
rispettivament. Fir-rigward taż-żjut tal-gass maħsuba għall-

konsum minn makkinarju mobbli mhux tat-triq, trakters
agrikoli u forestali u inġenji ta' rikreazzjoni, ir-Regolatur
għas-Servizzi tal-Enerġija u l-Ilma għandu jiżgura l-
konformità permezz tal-metodi analitiċi msemmija fl-
istandard EN ISO 8754.".

 (b) fis-subregolament (3) tiegħu, il-kliem li ġej:
"Sal-aħħar ta’ April ta’ kull sena, ir-Regolatur għas-

Servizzi tal-Enerġija u l-Ilma għandu jagħti lill-Ministru
responsabbli għar-riżorsi rapport fuq:

(a) id-data Nazzjonali tal-kwalità tal-
kombustibbli għas-sena kalendarja preċedenti, li l-
format tiegħu jkun skond ma jkun imsemmi fl-
istandard Ewropew applikabbli;"

għandu jiġi sostitwiti b’dan li ġej:
"Sal-31 ta’ Awwissu ta' kull sena, ir-Regolatur, wara

konsultazzjoni mal-Ministru responsabbli għall-Enerġija,
għandu jissottometti lill-Kummissjoni rapport dwar:

 (a) id-data Nazzjonali tal-kwalità tal-
kombustibbli għas-sena kalendarja preċedenti;".

